
	క.	
సవరించి చూతపల్లవ

నవదూర్వాంకురకనత్కనకనాగదళా

ది విశేషభద్రవస్తువు

లవిరళముగ నిలువవలయు నందులలోనన్.

	వ.	
ఇట్లు తీర్థాంబుపూరితంబుగాఁ దత్సమంచితకలశపంచకంబున “ఓమాపస్సర్వ" యనువేదమంత్రం బావహించి సకలమంత్రసారంబును మునిజనమనఃకమలకర్ణికాపుష్పంధయంబు నగుపంచాక్షరం బున్ముఖంబు గావించి యీశానతత్పుషాఘోరవామదేవసద్యోజాతంబు లనంబరఁగు వామదేవువదనంబులకు నలంకరణంబులై యైదును నాలుగు నెనిమిదియుఁ బదమూఁడు నెనిమిదియు ననఁ గలుగుసంఖ్యం బ్రఖ్యాతంబులై విశిష్టంబులగు నయ్యష్టాత్రింశత్కళాసంస్మరణంబు సేయుచుఁ బూర్వోక్తంబగు తండులస్థండిలంబున నుత్తరాభిముఖుండై గురూత్తముండు కృతహోముండును, స్వస్తికప్రశస్తుండును, విభూతిపట్టభాసురుండును నగుశిష్యునకు నంగన్యానకరన్యాసంబు లాచరించి, త్రివారంబు తత్కలశవారి నతనియుత్తమాంగంబు ప్రోక్షించి యాక్షణంబ.

	సీ.	
ఆపంచకలశంబులందు నొక్కటి శివ

        కుంభంబుగాఁ బూని కోర తీర్థ

సలిలధారలు చల్లి తొలఁచి గంధాక్షతం

        బులచేతఁ బూజించి నలుచెఱఁగుల

నాల్గుకుండలు నించి నడిమికుంభంబున

        క్షీరంబు పోసి ప్రాచీస్థితంబు

దక్షిణస్థితము నుత్తరసంస్థితంబును

        బశ్చిమస్థితమునై పరగువాని

		 ఈ పేజీలో చివరి మార్పు 27 అక్టోబరు 2020న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

